
1973mi – Inuit Tapirisat Kanatami (ITC) aulagutiyut naunaiyaiblutik Inuit atuqniitigut uvalu havaangitigut. Una 
naunaiyaut havaktauhimayut nunauyaa pihimablugit Nunavutip aviktuqnia. 

1976mi – ITCkut tukhiqtaat piliuqniq Nunavutip aviktuqnikhaanun ilauyuq tamatkiutihimayuq,angigutit Inuit 
nunataarutinginnik angirutingit uvani Nunatsiaqmi (NWT). Nunavunmi tukhiutit tukhiqtut Ualiniup Tariunga uvalu 
Yukon Tununga Uvingani nunait atuqtauyut Inuviauknin ilautqublugit uvani Nunavunmi aviktuqnianun. 

1980mi – Uvani ukiumi kaitmadjutaini uvani Tattiarnaqhilirvia, ITCkut katimayiit angiqatigiiktut pigiaqtitugu 
tukhiqhutik piliuqnikhaanun Nunavut. 

1990mi – Tungavik Havaqatigiiktunik Nunavunmi (TFN) uvalu tikuaqtauhimayut kanatamin uvalu 
aviktuqhimayunin kavamat atiliuqtut uuminga Nunataarnikkut Angiqatigiigutimi hivunikhaanik. Angigut 
ikayuutauyut aviktuqvikhaanun Nunatsiap uvalu tunihiblutik niguagutikhaanik kiklikhainik. 

1992mi – TFNkut uvalu kavamatkut katimayiit angiqatigiiktut angiyumik ilanganik Nunataarnikkut 
Angiqatigiigutimi. Tamaat amigaitut niguaqtut angigutigiyaat tukhiqtauyuq kiklikhaq aviktuqvikhaa niguagutini. 
TFNkut uvalu kavamat tikuaqtauhimayut atiliuqtut uuminga Nunavutmiut Angigutaa,iliblugu piliuqnikhaa 
Nunavutip hamani Qitiqqautiyuq 1, 1999mi. Uvani Hikutirvia, uvani Nunavunmi tamaat nivuaqtut, Inuit Nunavunmi 
angigutigiyaat Nunavut Nunaqaqqaqhimayunun Angirutaini (NCLCA). 

1993mi – Hapkua NLCAtkut sainiqtauyuq. NLCA Maligaat uvalu Nunavut Maligaa tiguaqtauyut hapkunga 
Maligaliuqvikyuami uvalu tuniyauyuq Kuin Angigutaanik. 

1995/1996milu – Tumit Nutaami Aputmi uvalu Tumit ll, titirqat titiraqtauhimayut hapkunanga Nunavunmi 
Atuliqtittinirmut Huliniraiyut,pitquiyut kitut ataniqaqviit uvalu aviktuqniit Nunavunmi kavamat qitqaniitukhat 
nunallaani. Tumit ll atuqtauyut hanadjutikhanun hapkununga tungavikhaanun hapkua Kavamatkut Nunavunmi. 

1997mi – Havakvia Kamisinauvaktitaukaffuktup havaktauyuq ikayuutikhaq upalungaiyagiangani piliuqnikhaa 
Nunavut. Munaqhiyuq ihuaqhaqlugu auladjutikhaa kavamatkut upalungaiyagiangani auladjutikhait uvani 
Qitiqqautiyuq 1, 1999mi. 

1998mi – Ihuaqhaiyut haffminga Nunavut Maligaa tiguaqtauhimayuq hapkunanga Maligaliuqvikyuami uvalu 
tuniyaublutik Kuin Angigutaanik Taaqhivalirvia 9, 1999mi. 

1999mi – Nunavut aviktuqnia uvalu kavamatkunguqhutik uvani Qitiqqautiyuq 1, 1999mi.


